
Varadanaditattirastha Madhukeshvara Stuti

વરદાનદીતત્તીરસ્થમધુકેશ્વરસ્તુતિઃ

વરદાનપરા મનોહરા વરદારિદ્ર્યહરા સદાદરા ।
વરદાખ્યનદીવિશુદ્ધયે વરદા મેઽસ્ત્વપિ મુક્તિસિદ્ધયે॥ ૧॥
કૃષ્ણાસખી યા તુઙ્ગભદ્રયા  કૃષ્ણાં ગતા કૃષ્ણાતનું સુભદ્રયા ।
સૈષા ધુનીયં વરદાહ્વયાઽભયા ભયાનકાલ્પાતુ રિપોરઘાહ્વયાત્॥ ૨॥
યત્તીરે વિહિતાઃ સવાશ્ચ મુનિભિઃ પ્રાજ્ઞૈર્વસિષ્ઠાદિભિ-

ર્યન્નીરેક્ષણતોઽપ્યશુદ્ધમતિભિર્લબ્ધા ગતિઃ પાપિભિઃ ।
સેયં સદ્ગતિદાખ્યયાપિ વરદા શ્રેયસ્તપોવૃદ્ધિદા
મન્દાનામપિ પારદાસ્તુ વરદા મોદાસ્પદા નઃ સદા॥ ૩॥
જયન્ત્યાખ્યા શુભા તસ્યા વરીવર્તિ  તટે પુરી ।
જયન્તીહ મહેન્દ્રાદ્યા મધુકેશપુરઃસરા॥ ૪॥
શકિન્ત મધું હન્તુમદાદુમાધવઃ પુરાત્ર યસ્મૈ ખલુ ચાદ્ય માધવઃ ।
સંસ્થાપયામાસ વસન્પુરઃ સ્વયં લિઙ્ગં  મનોહૃન્મધુકેશ્વરાહ્વયમ્॥ ૫॥
ઇન્દ્રાદયઃ સ્વસ્વહરિત્સુ સંસ્થિતા યત્રાવતારાશ્ચ મધુદ્વિષઃ સ્થિતાઃ ।
શમ્ભોર્ગણાશ્ચાખિલલોકમઙ્ગલા  વામપ્રદેશેઽપિ ચ સર્વમઙ્ગલા ॥ ૬॥
પ્રત્યાહિકા યત્ર વરાર્ચનોત્સવા યાનાદયો યત્ર ચ માસિકોત્સવાઃ ।
ચૈત્રે રથાદ્યા અપિ વાર્ષિકોત્સવા   ભવન્તિ ચોર્જે વરદીપકોત્સવાઃ॥ ૭॥
એવમ્ભૂતો મહાદેવો નામ્ના યો મધુકેશ્વરઃ ।
ત્રિકાલમર્ચિતો   ભક્તાનભીષ્ટાર્થં પ્રયચ્છતિ॥ ૮॥
(ગોમૂત્રિકાબન્ધઃ)ભવો મારહરઃ સોમપ્રિયોઽવતુ સુરાઘહા ।
શિવો વરકરઃ સામગેયો જન્તુદરાપહા॥ ૯॥
(હારબન્ધઃ) હર સુરવર સમસ્તમઘં મમ સ્મરહર મામવ પ્રવરાવર ।
વરકર ગરલાદ શર્વશમીશ શઙ્કરધરવર જડજદ્વિજભૃજ્જય॥ ૧૦॥

ઇતિ શ્રીવાસુદેવાનન્દસરસ્વતીવિરચિતા
વરદાનદીતત્તીરસ્થમધુકેશ્વરસ્તુતિઃ સમાપ્તા ।

